
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
একটি দিন \ሪ(ሉ
লোকটার ওপর সহানুভূতি হোেল আমাৰু। সেই নির্বোিধ বধূটার ওপর যা হয়নি, এই বেহুস মাতালের ওপর তা হোল । বেচারা আনন্দের খোজে বেরিয়েছিল, পথও যা হয় একটা ধরেছিল, হয়তো ভুল পথ, হয়তো সত্যি পথআনন্দের সত্যতা তার মাপকাঠি-কে বলবে ওর কি অভিজ্ঞতা, কি তার মূল্য ? ওই জানে। কিন্তু ও তো বেহুস।
কৰ্জন-পার্কের সামনে এলুম। অনেকগুলো চাকর ও আয় সাহেবদের ছোট ছোট ছেলেমেয়েদের নিয়ে বৃষ্টির ভয়ে গাড়ী-বারান্দার নীচে ফুটপাথের ওপর বসে আছে। বৃষ্টি একটু একটু বাড়চে, আমিও সেখানে দাঁড়ালুম। একটা ছোট্ট ছেলে ঝাঁকড়া ঝাঁকড়া সোনালী চুল, নীল চোখ, বছর দেড় কি দুই বয়েস-সে তার চাকরের টুপিটা মাটী থেকে তুলে নিয়ে টলতে টলতে উঠে অতিকষ্ট্রে নাগাল পেয়ে চাকরের মাথায় টুপিটা পরিয়ে দিচ্ছে-আর যেমন পরানো হয়ে যাচ্ছে, আমনি হাত নেড়ে, নোচে, ঘাড় দুলিযে দন্তহীন মুখে হেসে কুটকুটি হচ্ছে। কিন্তু টুপিটা ভাল করে মাথায় বসাতে পারচে না, একটু পরেই গড়িয়ে পড়ে যাচ্ছে, আবার খোকা অতি কষ্ট্রে টুপিটা মাথায় তুলে দিচ্ছে - আবার সেই হাসি, সেই হাত পা নাড়া, সেই নাচ, তাকে কেউ দেখাচে না, কারুর দেখবার সে অপেক্ষাও রাখি চে না, তার চাকর পার্শ্ববৰ্ত্তিনী আয়ার সঙ্গে, ঘনিষ্ঠ আলাপে এমন অন্যমনস্ক, খোকা কি করাচে না করচে সেদিকে তার আদৌ খেয়াল নেই, নিকটের অন্য অন্য ছেলে-মেয়েরাও নিতান্ত শিশু-ওই খোকাটি আপন মনে বার বার টুপি পরানো খেলা করচে।
আমি মন্ত্রমুগ্ধের মত চেয়ে রইলুম। নরম নরম কচি হােত পায়ের সে কি ছন্দ, কি প্ৰকাশভঙ্গির সজীবতা, কি অবােধ উল্লাস, কি অপূৰ্ব সৌন্দৰ্য্য!-খুসির আতিশয্যে খোকা আবার সামনে ঝুকে ঝুকে পড়চে, একগাল হাসচে, ছোট ছোট মুঠি বঁধা হাত দুটাে একবার তুলচে, একবার নামাচ্ছে?--শিশু মনের আগ্রহভরা উল্লাসের সে কি বিচিত্র, কি সুস্পষ্ট, ভাষাহীন বার্তা ! • • •

		 এই পাতা শেষ সম্পাদিত হয়েছে ০৬:১৪টার সময়, ২৫ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

